
ABSTRAK

Kajian ini bertujuan untuk meninjau dan mengkritik model makroekonomi dan
‘Computable General Equilibrium’ (CGE) Malaysia yang telah dibina oleh para
pengkaji yang terdahulu. Model Makroekonomi tersebut ialah; (1) model Cheong
Kee Cheok pertama (CKC 1) 1957-1968 dan CKC 2 1949-1968; (ii) model M.
Semudram 1959-1977; (iii) model R.W.Hayes; dan (iv) model Ho Ting Seng (HTS)
1983. Model CGE pula ialah; (i) model Ahluwalia-Lysy (AL) 1981; (i1) model Khor
Hoe Ee 1982; (iii) model Gan Khuan Poh 1985; dan (iv) model Phang Hooi Eng
1986. Disamping itu kajian ini juga membincangkan aplikasi Matrik Perakaunan
Sosial (SAM) dalam model CGE. Kajain ini merumuskan bahawa model
makroekonomi HTS dan Hayes adalah lebih baik berbanding model CKC dan
Semudram dalam menganalisa dasar makroekonomi. Model simulasi CGE bagi
Malaysia pula memberi tumpuan terhadap sektor dan isu yang berbeza-beza. Oleh
itu, model yang terbaik bagi CGE tidak dapat ditentukan secara perbandingan.
Namun demikian setiap model mempunyai kekuatan dan kelemahan dalam analisis

dasar yang dilakukan.

ABSTRACT

The purposes of this study is to survey and critics on Malaysian Macroeconomic
and Computable General Equilibrium (CGE) Models that had been built by the later
researchers. The macroeconomic models are; (1) Cheong Kee Cheok Model (CKC
1) 1957-1968 and (CKC 2) model 1949-1968; (i1) M. Semudram model 1959-1977;
(ii1) R.W.Hayes model; and (iv) Ho Ting Seng (HTS) model 1983. Malaysian CGE
models are; (i) Ahluwalia-Lysy (AL) model 1981; (ii) Khor Hoe Ee model 1982;
(iii) Gan Khuan Poh model 1985; and (iv) Phang Hooi Eng model 1986. Besides,
this study also discuss the application of Social Accounting Matrices (SAM) in CGE
modeling. This survey concluded that HTS and Hayes models are better than CKC
and Semudram models in analyzing macro policies. CGE simulation model for
Malaysia was concentrate on different sectors and issues. Therefore, the best of the
CGE model cannot determine by comparing the models. However, each of the

models has their own strength and weakness in policy analyzing.

BAB 1
PERSPEKTIF KAJIAN

1.1 PENYATAAN MASALAH

Bagaimana kita dapat menilai sejauhmana kecekapan dan keberkesanan sesebuah
model ekonometrik dapat menentukan dan membentuk dasar yang tepat?. la
bukanlah satu persoalan yang mudah untuk dijawab kerana, kebanyakan kajian
ekonomi yang dilakukan hanya bertujuan untuk mengenalpasti dan menganggar
model ekonometrik dengan menggunakan pendekatan secara empirikal. Tetapi kajian
ekonomi yang bertujuan untuk meninjau, menilai, dan mengesahkan sesebuah model
ekonometrik adalah amat terhad dan kurang sistematik. Penilaian terhadap model

ekonometrik boleh dilakukan melalui pelbagai pendekatan yang berbeza.

Menurut Gujerati (1999) pendekatan ekonometrik bermula daripada pernyataan-
pernyataan hipotesis atau teori yang menerangkan gelagat manusia dalam sesuatu
permasalahan ekonomi. Kemudian, ahli ekonometrik akan membina spesifikasi
model yang sesuai dengan pernyataan teori berkenaan. Ahli ekonometrik akan
membuat penganggaran bagi parameter-parameter dalam model yang dibina dengan
menggunakan data-data empirikal. Data-data tersebut diproses dengan menggunakan
program komputer seperti SAS, SPSS, SHAZAM, E-VIEWS dan lain-lain untuk
menghasilkan output atau nilai teranggar kepada parameter-parameter berkenaan.
Hasil dapatan kuantitatif ini kemudiannya dianalisis melalui ujian hipotesis bagi
menentukan sejauhmanakah data-data empirikal yang digunakan itu sepadan dengan
teori ekonomi. Selepas menjalani proses ini, hasil kajian dapat digunakan untuk

membuat ramalan, pelunjuran dan kawalan dasar.

